პროექტი

საქართველოს კანონი

„საზოგადოებრივი ჯანმრთელობის შესახებ“ საქართველოს კანონში ცვლილების შეტანის თაობაზე“

მუხლი 1. „საზოგადოებრივი ჯანმრთელობის შესახებ“ საქართველოს კანონში (საქართველოს საკანონმდებლო მაცნე, №26, 11.07.2007, მუხ. 244) შეტანილ იქნეს შემდეგი ცვლილება:

1. მე-3 მუხლის „მ“ ქვეპუნქტი ჩამოყალიბდეს შემდეგი რედაქციით:
„მ) საკარანტინო ღონისძიებები - ღონისძიებათა ერთობლიობა, რომელიც გამოიყენება იმ პირის მიმართ, რომელიც არ არის ავად, მაგრამ ჰქონდა ექსპოზიცია გადამდები დაავადების შემთხვევასთან გადამდებლობის პერიოდის განმავლობაში ან იმყოფებოდა/იმყოფება ეპიდემიურ კერაში;“	Comment by Tamar Gabunia: შესაძლოა დაგვჭირდეს კარანტინი კოვიდ დადასტურებული პირისთვისავ. ბოლოს დავამატოთ „ან აქვს დადასტურებული კოვიდ19 ის დიაგნოზი“ ანუ თუ ჰოსპიტალში არ არის, მაშინ კარანტინს უნდა ექვემდებარებოდეს -კარანტინს ან თვითიზოლაციას. 

2. მე-12 მუხლი ჩამოყალიბდეს შემდეგი რედაქციით:
„მუხლი 12. საზოგადოებრივი ჯანმრთელობისთვის განსაკუთრებით საშიში ეპიდემიისა და პანდემიის მართვა
1. საზოგადოებრივი ჯანმრთელობისთვის განსაკუთრებით საშიში ეპიდემია და პანდემია განეკუთვნება საგანგებო სიტუაციას, რომლის მართვა ხორციელდება საქართველოს კანონმდებლობის შესაბამისად.
2. საზოგადოებრივი ჯანმრთელობისთვის განსაკუთრებით საშიში ეპიდემიისა და პანდემიის დროს საქართველოს მთავრობა უფლებამოსილია:
ა) განახორციელოს საზოგადოებრივი ჯანმრთელობისთვის განსაკუთრებით საშიში ეპიდემიითა და პანდემიით გამოწვეული სიტუაციის მართვის კოორდინაცია;
ბ) სამინისტროს მიმართვის საფუძველზე, განსაზღვროს ეპიდემიური კერის საზღვრები და შეზღუდოს ეპიდემიურ კერაში შესვლა და ეპიდემიური კერიდან გამოსვლა;  
გ) სამინისტროს მიმართვის საფუძველზე, განსაზღვროს დაავადების გავრცელების პრევენციისათვის აუცილებელი პირობები:
გ.ა) სამუშაო ადგილზე;
გ.ბ) მომსახურების გაწევისას;
გ.გ) მგზავრთა გადაყვანისას.
დ) სამინისტროს მიმართვის საფუძველზე, შეზღუდოს ისეთი საქმიანობები, რომელიც დაკავშირებულია:
დ.ა) მგზავრთა გადაყვანასთან;
დ.ბ) რესტორანსა და სასადილოში მომხმარებლის ადგილზე კვებასთან;
დ.გ) სპორტული, კულტურული და გასართობი ღონისძიებების ორგანიზება/ჩატარებასთან;
დ.დ) სპორტულ-გამაჯანსაღებელ პროცედურა/აქტივობებთან.
ე) სამინისტროს მიმართვის საფუძველზე, შეზღუდოს ფიზიკურ პირთა ისეთი თავშეყრა, რომელიც დაკავშირებულია საზოგადოებაში დამკვიდრებულ სოციალურ ღონისძიებებთან (მაგ.: ქორწილი, ნებისმიერი იუბილე, ქელეხი და ა.შ.);
ვ) სამინისტროს მიმართვის საფუძველზე, მოსახლეობის სიცოცხლისა და ჯანმრთელობისათვის მოსალოდნელი საფრთხის შემცირებისა და სიტუაციის მართვის მიზნით, განსაზღვროს მოსახლეობის სამედიცინო და სოციალური უზრუნველყოფის განსხვავებული პროცედურები;
3. საზოგადოებრივი ჯანმრთელობისთვის განსაკუთრებით საშიში ეპიდემიისა და პანდემიის დროს საგანგებო სიტუაციების მართვის სამსახურისა და სამინისტროს უფლებები და მოვალეობებია:
ა) ეპიდემიურ კერაში მყოფი ნებისმიერი ფიზიკური პირისთვის სამედიცინო შემოწმების გავლის მოთხოვნა;
ბ) ეპიდემიურ კერაში მყოფი ნებისმიერი ფიზიკური პირის მიმართ შესაბამისი სამსახურების მეშვეობით საკარანტინო ღონისძიებების გატარების უზრუნველყოფა;
გ) საჭიროების შემთხვევაში ეპიდემიურ კერაში მყოფი პირის ევაკუაციის უზრუნველყოფა;
დ) ეპიდემიის დროს ეპიდემიურ კერაში ფიზიკური პირების შესვლის და ამ კერიდან მათი გამოსვლის კონტროლის უზრუნველყოფა;
ე) ეპიდემიურ კერაში ტრანსპორტის შესვლის და ამ კერიდან მისი გამოსვლის კონტროლის უზრუნველყოფა;
ვ) ნებისმიერი ტიპის ბარგის, საქონლისა და საფოსტო გზავნილის ინსპექტირების უზრუნველყოფა;
ზ) სათანადო ეპიდსაწინააღმდეგო ღონისძიებების გატარების მიზნით მატერიალური რესურსებისა და ტრანსპორტის მობილიზება;
თ) ავადმყოფების ჰოსპიტალიზაციისა და იზოლაციის ორგანიზება;
ი) ავადმყოფებთან კონტაქტში მყოფი პირების მიმართ საკარანტინო ღონისძიებების გატარების უზრუნველყოფა;
კ) სურსათის წარმოების, მიწოდებისა და ტრანსპორტირების კონტროლის უზრუნველყოფა;
ლ) მოსახლეობის ხარისხიანი სასმელი წყლით მომარაგებისა და დაბინძურებული წყლის გაუვნებლების სამუშაოების ორგანიზება;
მ) მუნიციპალიტეტის ორგანოებთან ერთად ეპიდემიური კერიდან გამომავალ ყველა მარშრუტზე საკონტროლო პუნქტების ფუნქციონირების უზრუნველყოფა.
4. საზოგადოებრივი ჯანმრთელობისთვის განსაკუთრებით საშიში ეპიდემიისა და პანდემიის დროს, დაავადების გავრცელების საფრთხის არსებობის შემთხვევაში, საქართველოს იუსტიციის მინისტრი უფლებამოსილია:
ა) განსაზღვროს სპეციალური პენიტენციური სამსახურის, საქართველოს იუსტიციის სამინისტროს მმართველობის სფეროში მოქმედი საჯარო სამართლის იურიდიული პირების, ასევე, ნოტარიუსების საქმიანობის ადმინისტრირების, აგრეთვე, მათ მიერ პირთა მომსახურების კანონმდებლობით დადგენილისგან განსხვავებული წესები და პირობები;
ბ) პირობით მსჯავრდებულისა და პირობით ვადამდე გათავისუფლებული პირის მიმართ კანონით დადგენილი რეჟიმის დაცვის ვალდებულება, ასევე პრობაციის ოფიცრის მიერ დადგენილ დროსა და ადგილას გამოცხადება დაარეგულიროს საქართველოს მოქმედი კანონმდებლობისაგან განსხვავებული წესით.
5. საზოგადოებრივი ჯანმრთელობისთვის განსაკუთრებით საშიში ეპიდემიისა და პანდემიის დროს, დაავადების გავრცელების საფრთხის არსებობის შემთხვევაში, საქართველოს შინაგან საქმეთა მინისტრი უფლებამოსილია:
ა) დაადგინოს საქართველოს კანონმდებლობისგან განსხვავებული წესები საქართველოს შინაგან საქმეთა სამინისტროს სისტემაში ზოგიერთი მომსახურების უზრუნველყოფასთან დაკავშირებით; 
ბ) დაადგინოს საქართველოს კანონმდებლობისგან განსხვავებული წესები უკანონო მიგრაციის წინააღმდეგ ბრძოლის სფეროში;
გ) განსაზღვროს საერთაშორისო დაცვის პროცედურების საქართველოს კანონმდებლობისგან განსხვავებული წესები.  
6. საქართველოს მთავრობა ვალდებულია, უზრუნველყოს ეპიდემიის/პანდემიისა და გასატარებელი ღონისძიებების შესახებ მოსახლეობის ინფორმირება მასმედიის მეშვეობით. 
7. საქართველოს მთავრობა უფლებამოსილია, ამ მუხლის მე-3 პუნქტში მითითებული ღონისძიებების განსახორციელებლად ასევე განსაზღვროს სხვა საჯარო დაწესებულება.
8. საზოგადოებრივი ჯანმრთელობისთვის განსაკუთრებით საშიში ეპიდემიისა და პანდემიის გავრცელების საფრთხის არსებობის შემთხვევაში, საქართველოს სისხლის სამართლის საპროცესო კანონმდებლობით გათვალისწინებული სასამართლო სხდომები შესაძლებელია გაიმართოს დისტანციურად, კომუნიკაციის ელექტრონული საშუალებების გამოყენებით. ამ წესით სხდომის გამართვის შემთხვევაში, მასში მონაწილე არცერთ პირს არ აქვს უფლება, უარი განაცხადოს დისტანციურად სხდომის ჩატარებაზე, მასზე უშუალო დასწრების სურვილის მოტივით.“

მუხლი 2. ეს კანონი ამოქმედდეს 2020 წლის 23 მაისიდან. 



საქართველოს პრეზიდენტი	                                                                 	სალომე ზურაბიშვილი



